
শ্রেণিকক্ষে শ্রবণদৃষ্টি প্রতিবন্ধী শিক্ষার্থীর অভিযোজন সহায়তায় করণীয়

শ্রবণদৃষ্টি প্রতিবন্ধী শিক্ষার্থীকে প্রথমেই শ্রেণিকক্ষ ও অন্যান্য স্থান যেমন: টয়লেট,

লাইব্রেরি ইত্যাদি ঘুরিয়ে আনুন।  যাতে সে সবকিছুর অবস্থান সম্পর্কে পরিচিত হতে

পারে। 



শ্রেণিকক্ষে শ্রবণদৃষ্টি প্রতিবন্ধী শিক্ষার্থীর অভিযোজন সহায়তায় করণীয়

শ্রেণিকক্ষের প্রতিটা জিনিস নির্দিষ্ট স্থানে গুছিয়ে রাখুন।  শ্রবণদৃষ্টি প্রতিবন্ধী শিক্ষার্থীকে

স্থানগুলো চিনিয়ে দিন।  যেন সে জেনে যায় কোন জিনিসটা কোথায় পাবে।  একইভাবে

শ্রেণিকক্ষের প্রতিটি আসবাবের সাথে তার পরিচয় করিয়ে দিন। 

শ্রেণিকক্ষে যথেষ্ট আলোর ব্যবস্থা করুন এবং পারিপার্শ্বিক শব্দ বা কোলাহল থেকে

মুক্ত রাখার চেষ্টা করুন। 

শ্রবণদৃষ্টি প্রতিবন্ধী শিক্ষার্থীকে সামনের বেঞ্চ বা সিটে বসতে সহায়তা করুন।  তাহলে

তার সাথে যোগাযোগ করা সহজ হবে।  ব্ল্যাকবোর্ডের লেখা বড় করে লিখতে হবে এবং

উচ্চস্বরে কথা বলতে হবে।  প্রয়োজনে মাইক্রোফোন ব্যবহার করা যেতে পারে। 

বিভিন্ন শিক্ষা সহায়ক উপকরণ ও বাস্তব বস্তু ব্যবহার করে পাঠের ধারণা দিন। 

শ্রবণদৃষ্টি প্রতিবন্ধী শিক্ষার্থীর পছন্দসই যোগাযোগের মাধ্যম (ইশারা ভাষা, মৌখিক ভাষা,

স্পর্শ ভাষা ইত্যাদি) কী সেটা জেনে নিন।  সেই মাধ্যম ব্যবহার করে যোগাযোগ করুন।

অন্যান্য শিক্ষার্থীদের দেখিয়ে দিন কীভাবে তারা শ্রবণদৃষ্টি প্রতিবন্ধী সহপাঠীকে সহায়তা

করতে পারে। 

 শিক্ষার্থীদের অগ্রগতি নিয়ে তার অভিভাবকের সাথে নিয়মিত আলোচনা করুন। 

